STATE OF NEW YORK | EXECUTIVE CHAMBER
ANDREW M. CUOMO | GOVERNOR

Pou Piblikasyon Imedyat: 28 oktob 2013

GOUVENE CUOMO ANONSE NOUVO PWOTOKOL POU KATASTWOF KI LAKOZ IJANS POU KONPAYI
ASIRANS YO SWIV PANDAN FITI GWO OURAGAN YO

DFS Prezante Etap Konpayi Asirans yo Ta Dwe Espere Fé pou Ede Fasilite Peman Reklamasyon yo epi
Pou Asire Nouyokeé yo Resevwa Avantaj ki Pwomet yo

Pwotokol pou ljans pou Konpayi Asirans yo Gen Ladan Mezi Administrasyon Cuomo te Mete Anplas
Apre Sipé-Ouragan Sandy pou Pwoteje Kliyan yo

Jodi a, Gouvené Andrew M. Cuomo te anonse Administrasyon li an mete anplas yon Pwotokol pou
Katastwof ki Lakoz ljans Konpayi Asirans yo ta dwe gen obligasyon pou swiv sizoka gen |0t gwo ouragan
ak lot katastwof natirel. Pwotokol pou Katastwof Ki Bay ljans lan gen ladan yon kantite mezi Depatman
Sevis Finansye (DFS) te mete anplas apre Sipé-Ouragan Sandy selon desizyon Gouvene Cuomo — tan kou
metod pou travay pi vit sou reklamasyon yo, bay lisans pou nouvo ajisté reklamasyon pou ijans, yon
pwogram medyasyon pou reklamasyon ki nan konfli yo, ak kék lot etap — pou ede fasilite peman
reklamasyon yo pou kliyan yo epitou pou asire Nouyoke yo resevwa avantaj asirans yo pwomet yo.

Gouvené Cuomo di konsa, “Pandan Sipé-Ouragan Sandy, etap sa yo te ede fasilite fanmi New York ak biznis
yo, epiy ap vin yon pati nomal kounye a nan metdd nou bay repons nou pou ouragan yo. Konpayi asirans
yo gen yon responsablite enpotan pou travay prese-prese sou reklamasyon yo pou kliyan ki afekte nan yon
katastwof natirel, epi nouvo pwotokol pou ijans sa a pral ede asire yo respekte prensip sa a.”

Benjamin M. Lawsky, Sipé-Entandan Sévis Finansye, di konsa, “Lé nou gen yon pwotokol pou ijans pou
konpayi asirans yo sou tab la, epi I€ nou pare pou aktive li nan yon preyavi moman an, sa ap ede asire
kliyan yo jwenn pwoteksyon le yon |0t ouragan frape. Pwotokol sa a ap fé li konpayi asirans yo konnen
akle sa nou mande yo | pou yo reponn pou fiti katastwof natirel epi leé pou yo ede fanmi yo ak biznis yo
retounen nan aktivite yo.”

Le Sipé-Ouragan Sandy te frape New York, Administrasyon Cuomo te pran yon kantite mezi pou ede
fasilite peman reklamasyon asirans epi pwoteje kliyan yo. Kantite mezi yo te mete anplas apre Sipe-

Ouragan Sandy tonbe pami pwosedi posib yo kapab aktive nan Pwotokol pou Katastwof ki Lakoz ljans
pou Konpayi Asirans yo. Men kék sa yo gen ladan:

e Kreyasyon yon pwosesis rapid pou bay lisans pwovizwa pou nouvo ajisté reklamasyon yo pou
ede asire yon kantite konvnab ajisté kalifye nan zon ki afekte yo |é gwo pét yo kreye yon
ogmantasyon nan demann pou ajisté yo;

e Kreyasyon yo nouvo bilten sou enténét pou fé konpayi asirans yo pran responsablite yo
piblikman pou péfomans yo nan travay sou reklamasyon yo nan zon ki afekte nan Sandy;

e Mete anplas yon dele pwovizwa pou konpayi asirans yo anile kontra yon nan zon ki afekte nan
ouragan an pou kliyan ki pa peye prim yo.

e Kreyasyon yon pwosesis medyasyon volonte pou pwopriyeté kay yo ak biznis k ap diskite sou
reklamasyon asirans yo oswa pou ki pa satisfe avek refi pou reklamasyon yo genyen apre Sipée-
Ouragan Sandy;

e Pwoteje sante ak sekirite Nouyoke yo lé yo pémét reparasyon imedyat ak nesese ak le yo
elimine debri danjere; epi ogmante dokiman pou bay kom prév pou pét pou ajoute foto,
anrejistreman nan videyo, echantiyon materyeél, resi ak lis envante.

Sipe-Entandan Lawsky te prezante Pwotokol pou Katastwof ki Lakoz ljans nan yon lét li te voye ba
konpayi asirans yo jodi a. Ou kapab we yon kopi let sa ala a.

Apre Sipe-Ouragan Sandy, DFS te travay tou avék bank yo ak ajans rekouvreman pre ipoteke li kontwole
pou bay sekou siplemanté pou Nouyoke yo. Mezi sa yo te gen ladan fason pou bay chwa pou tolerans ak
modifikasyon nan pre ipotekeé yo pou ede evite sezi-ipotek; pwosedi pi rapid pou apwouve chek
reklamasyon asirans yo nan bank ki kenbe pre ipoteké yo yon fason pou peman yo pa pase twop tan nan
pwosesis administratif, epi anilasyon fré ak sanksyon nan bank yo pou kliyan ki afekte nan ouragan an.
DFS ta espere travay avek bank yo ak ajans rekouvreman pre ipoteke yo pou bay soulajman sanblab pou
fanmi ak biznis ki afekte yo pandan fiti ouragan yo.

